
	     1. ՀՀ ֆինանսների նախարարություն
	07.11.2023թ.

	
	N 01/11-1/21432-2023

	ՀՀ ֆինանսների նախարարությունն ուսումնասիրել է «Պետական գույքն օտարելու մասին» ՀՀ կառավարության որոշման նախագիծը և հայտնում է, որ համաձայն 05.09.2023թ. Ֆինանսատնտեսական նախարարական կոմիտեի նիստի N ԿԱ/262-2023 արձանագրության 8-րդ կետի 1-ին ենթակետի՝ անհրաժեշտ է Նախագծի 3-րդ կետի 3-րդ ենթակետով սահմանված դրույթը խմբագրել՝ նախատեսելով, որ մրցույթի չկայացման պարագայում հաջորդ մրցույթները ևս կկազմակերպվեն օտարման ենթակա գույքի գնահատված արժեքի 100 տոկոսի չափով։
	Քննարկվել է։
Առաջարկվում է նախագծում թողնել այն դրույթը՝ համաձայն որի աճուրդի ժամանակ չվաճառված Գույքի վաճառքի նպատակով կկազմակերպվի ևս երկու աճուրդ՝ Գույքի վաճառքի մեկնարկային գինը վերջին աճուրդի մեկնարկային գնի 15 տոկոսի չափով նվազեցնելու վերաբերյալ։

	        2. Կադաստրի կոմիտե
	02.11.2023թ.

	
	N ՍԹ/15167-2023

	   Ի պատասխան Ձեր` 2023 թվականի հոկտեմբերի 25-ի N ԳՍ//32563-2023 գրության՝ հայտնում ենք, որ «Պետական գույքն օտարելու մասին» ՀՀ կառավարության որոշման նախագծի (այսուհետ՝ Նախագիծ վերաբերյալ առաջարկություններ չունենք:
   Միաժամանակ տեղեկացնում ենք, որ Նախագծով ներկայացված ք. Երևան, Նոր Նորք, Ար. Միկոյան փողոց 16/5 հասցեում գտնվող անշարժ գույքի շուկայական արժեքին մոտարկված կադաստրային արժեքը կազմում է 267,790,127 ՀՀ դրամ:
	

Ընդունվել է ի գիտություն։

	3. ՀՀ վարչապետի աշխատակազմի
ֆինանսատնտեսագիտական վարչություն
	16.11.2023թ.

	
	N 02/16.32/39519-2023

	1․ Նախագծի 3-րդ կետի 3-րդ ենթակետով նախատեսվում է առաջին աճուրդի ժամանակ չվաճառված Գույքի վաճառքի նպատակով կազմակերպել ևս երկու աճուրդ՝ Գույքի վաճառքի մեկնարկային գինը նվազեցնելով վերջին աճուրդի մեկնարկային գնի 15 տոկոսի չափով, այնինչ համաձայն 05.09.2023թ. Ֆինանսատնտեսական նախարարական կոմիտեի նիստի N ԿԱ/262-2023 արձանագրության 8-րդ կետի 1-ին ենթակետի՝ Պետական գույքի կառավարման կոմիտեին առաջարկվել է այսուհետ Երևան քաղաքում գտնվող որևէ գույքի՝ գնահատված արժեքը նվազեցնելու եղանակով առաջարկ չներկայացնել Կառավարության քննարկմանը: Հաշվի առնելով վերոգրյալը, ինչպես նաև 14.11.2023թ. Ֆինանսատնտեսական նախարարական կոմիտեի նիստի ընթացքում փոխվարչապետ Տիգրան Խաչատրյանի կողմից հնչեցրած դիտարկումն այն մասին, որ այսուհետ նախագծերում չպետք է նախատեսվեն գնահատված արժեքը նվազեցնելու եղանակով օտարման գործընթացների վերաբերյալ դրույթներ, առաջարկում ենք այդ մասով նախագիծը ևս մեկ քննարկել և վերանայել Նախագծի 3-րդ կետի 3-րդ ենթակետի պահանջի անհրաժեշտությունը:
 2․ Միաժամանակ առաջարկում ենք նախագծի հիմնավորման մեջ ներառել տեղեկատվություն Գույքի ներկայիս վիճակի մասին, արդյոք այն օգտագործվում է Կադաստրի կոմիտեի կողմից, թե ոչ և առհասարակ ինչ շենք-շինություն է իրենից ներկայացնում օտարվող Գույքը:  
	1 Քննարկվել է
Հաշվի առնելով վերջին ժամանակահատվածում պետական սեփականություն հանդիսացող գույքի օտարման նկատմամբ սուբյեկտների կողմից մասնակցության նվազումը, ինչպես նաև ըստ Կադաստրի կոմիտեի կողմից տրամադրված օտարման առաջարկվող գույքի շուկայական արժեքին մոտարկված կադաստրային (267 790 127) և գույքի գնահատված (1 468 700 000) արժեքների զգալի տարբերությունը՝ առաջարկվում է ներկայացված նախագծով սահմանել գույքն աճուրդով չօտարման դեպքում՝ գույքի մեկնարկային գնի նվազմամբ ևս երկու աճուրդ կազմակերպելու դրույթ։

2․ Քննարկվել է
Ըստ կոմիտեում առկա տեղեկատվության օտարման առաջարկվող գույքը Կադաստրի կոմիտեի կողմից փաստացի չի օգտագործվում, իսկ ըստ իրավունքի պետական գրանցման վկայականի շենք-շինությունների զգալի մասը հանդիսանում են տրանսպորտային միջոցների համար նախատեսված բոքսեր (իրավունքի պետական գրանցման վկայականը կցվում է)  



